
Efni: umsögn um frumvarp um skipun rannsóknarnefndar til aö fara yfir 
starfshætti lögregluvalds, ákæruvalds og dómsvalds í Guðmundar- og 
Geirfinnsmálum -  mál 139
Vísað er til erindis nefndasviðs Alþingis, dagsett 14. október 2019, þar sem veitt 
var tækifæri til umsagnar um tillögu til þingsályktunar um skipun 
rannsóknarnefndar til að fara yfir starfshætti lögregluvalds, ákæruvalds og 
dómsvalds í Guðmundar- og Geirfinnsmálum.), 139. mál.

Málsatvik
Með dómi Hæstaréttar Islands í máli nr. 521/2017 var Tryggvi Rúnar Leifsson 
sýknaður af 1. lið I. kafia ákæru 8. desember 1976 um brot gegn 211. gr. almennra 
hegningarlaga nr. 19/1940, með því að hafa aðfaranótt sunnudagsins 27. janúar 
1974 í félagi ráðist á Guðmund Einarsson í kjallaraíbúð að Hamarsbraut 11, 
Hafnarfirði og misþyrmt honum svo, að hann hlaut bana af, og komið líki hans 
fyrir í ókunnum stað, en háttsemin var heimfærð undir 218. gr. og 215. gr. 
almennra hegningarlaga með dómi Hæstaréttar 22. febrúar 1980 í máli nr. 
214/1978. Aður hafði Tryggi verið sakfelldur fyrir sama ákæruefni í með dómi 
Hæstaréttar 22. febrúar 1980 í máli nr. 214/1978 og dæmdur í 13 ára fangelsi.

Ljóst er að Tryggvi hefur fengið úrlausn Hæstaréttar Islands um að hann hafi 
saklaus afylánað refsidóm í fangelsi. Hann hefur með öðrum orðum fengið þá 
viðurkenningu með dómi að sú réttarvernd sem ákvæðum íslenskra laga er ætlað 
að tryggja um að einstaklingar séu ekki dæmdir sekir um afbrot án þess að lögfull 
sönnun hafi tekist um sekt þeirra, og birtist m.a. í ákvæðum 2. mgr. 70. gr. 
stjórnarskrár og 2. mgr. 6. gr. Mannréttindasáttmála Evrópu, hafi algerlega 
brugðist í máli hans. Þá liggja einnig fyrir skýrslur og niðurstaða 
Endurupptökunefndar í máli nr. 6/2015 þar rakið er það harðræði og vanvirðandi 
meðferð sem að Tryggvi mátti sæta við meðferð málsins. Er ljóst að Tryggvi sætti 
þar pyntingum og öðrum ólögmætum valdbeitingaraðferðum sem höfðu þann 
tilgang að þvinga fram játningu hans og hafa af honum mannlega reisn.

Það er staðreynd að Tryggvi Rúnar Leifsson sat saklaus í fangelsi vegna hinnar 
röngu sakfellingar og afylánaði að fullu refsingu sína. Þá sat hann að ósekju í 
gæsluvarðhaldi og stóran hluta þess í einangrun við ómannúðlegar aðstæður. Þá 
sætti Tryggvi pyntingum, vanvirðandi meðferð og misbeitingu vegna hins 
svokallaða Guðmundar- og Geirfinnsmáls auk þess sem að hann mátti þola 
algeran ærumissi og þungbærar kvalir vegna málsins alla sína daga en Tryggvi 
lést 1. maí 2009.

Til þess að það óréttlæti sem að framan er lýst næði fram að ganga var það
nauðsynlegt að allar stofnanir refsivörslukerfisins brygðust hlutverki sínu og

vikju frá þeim reglum sem lögfestar eru um starfsemi þeirri. Astæður þess þarf að 
rannsaka, bæði til að upplýsa hvað fór úrskeiðis í þessu tiltekna máli en ekki síður 
til að koma í veg fyrir að slíkt geti endurtekið sig í framtíðinni.

Sé þetta mál ekki rannsakað með vönduðum og faglegum hætti má ljóst vera að 
það mun hvíla áfram á þjóðinni og vera áfram smánarblettur á réttarríkinu.

Þaö er því mælt meö því aö tillaga þessi nái fram aö ganga og að skipuð 
veröi rannsóknarnefnd til aö fara yfir starfshætti lögregluvalds, 
ákæruvalds og dómsvalds í Guömundar- og Geirfinnsmálum.

Virðingarfylist,

